
· Skriva fyrisøgnina av
· Stava orðini fyri onkrum

hevði, legði, segði.

Fyrisøgn.
Tá ið eg fór út í tún í morgun, sá eg, at Per hevði fingið sær leypin hjá tær at bera grót í. Eg vildi ikki hava, at hann skuldi bróta tær leypin, og tí spurdi eg hann, hvar hann hevði fingið hann. Per segði, at hann hevði fingið hann frá Símuni; men eg visti, at tað var tín leypur; og eg segði, at um hann ikki legði hann beinan vegin aftur har, sum hann hevði fingið sær hann, so skuldi hann fáa av at vita. Tá legði hann leypin niður í eina veit. Hann er ein verri stavnur. Men hví hevði tú lagt leypin í veitina? Tú skalt fara væl við tí, tú hevur um hendur, og ikki lata nakað rekast úti á bønum.

